
SIGISMUNDUS IMP . KUDOLPHOMARCHTONI
HACHBERGENSI POTESTATE M DIGREDIENTES Ex

DITIONE SUA SUBDITOS PERSEGUENDI Er

UBIVIS REPETENDI CONCEDII .

ANN O SasskV .

Ex Archivo Badenſi .

ir SraMUND von Gottes Gnaden , Römiſcher Künig , ⁊2u allen

Zyten Mehrer des Richs vnd zu Ungern , Dalmatien , Croa -

tien &c . Künig, bekennen vnd tun kund offenbar mit dieſem Brief al -

len den die In ſehen oder hören leſen , das Wir angeſehen vnd gutig -
lich betrachtet haben ſolch annehme , willige vnd getruwe Dienſte , die

der Wolgeborn Marggraf Rudolf von Hochberg , Herre zu Rötelen vnd

zu Suſenberg , vnſer Rate und lieber getrewer , Römiſchen Keyſern vnd

Künigen vnſern Vorfahren , vns vnd dem Riche oft vnd dicke vnverdroſsen -

lich getan hat , taglich tut vnd fürbaſs tun ſoll vnd mag , vnd haben Im

darumb mit wolbedachtem Muthe , gutem Rate vndrechter Wiſsen , die -

ſe beſundere Gnade getan vnd verliehen tun vnd verleihen Im die in

Kraft diſs Briefs vnd Römiſcher Küniglicher Macht , Vollkommenheit ,
Wann das beſchicht , daſs ſich ſine Vndertanen vnd Lüte , die in ſiner

Herrſchaſt vnd Gerichten geſeſſen ſind , es ſeyn Gotts Huſs Lüte , ei -

gen Lüte , Lehenlüte oder Pfandlüte vſs ſolchen ſiner Herrſchafft vnd

Gerichten vnder ander Herren oder zu Stetten ziehen , daſs dann er

oder ſin erben , ſolch jezt genannte Lüte ſamentlich vnd ſonnderlich

Wieder fordtern mögen vnd daſs man Ihm die auch wiedergeben vnd

folgen laſsen ſolle , ohn alles Verziehen vnd Widerſprechen vnd by vn -

ſern vnd des Richs Hulden vnd darzu by Verlieſunge Zehen Marck lo -

tigs Goldes , die jedliche der oder die ſich Wieder die vorgeſchrieben

vnſere Gnade ſetzen , als oft das beſchicht , verfallen ſyn ſolten , halb

in vnſer vnd des Richs Cammer vnd halbe dem vorgenannten Rudolf

vnd ſinen erben , vnleſslich zu bezahlen . Mit Vrkund diſs Briefs ver -

ſigelt mit vnſer Königlichen Majeſtat Inſigel . Geben zu Coſtentz nach

Criſti Geburt Vierzehen Hundert Jahr vnd darnach in dem funfzehen -

den Jahre des nechſten Montags nach Sanct Bläſi Tag , vnſerer Riche

des Vngriſchen in dem Acht vnd Zwentzigiſten vnd des Römiſchen in
dem Fünften Jahren .

